
سیمكارتی  شەش  )هێرش( 
هەیە، دەربارەی هۆكاری ئەوەی 
ئایا بۆچی ش������ەش سیمكارتی 
تایبەتە  دەڵێت"یەكێكی������ان  هەیە، 

بە ماڵەوە، س������یمكارتێكی تر تەنیا 
ب������ۆ هاوڕێكان������م لە زانك������ۆ، دوو 

سیمكارتی تریش بۆ قسەكردن لەگەڵ 
خۆشەویستەكەم، دوو ژمارەی تریشم هەن 

كە تا ئێس������تا بەكارم نەهێناوە" ئەو بوونی 
ئەو هەموو س������یمكارتە ب������ە كارێكی باش 

دەزانێت لەبەرئەوەی هەریەكەیان بۆ كارێكی 
تایبەتی بەكاردێنێت، جگە لەوەش پێی وابوو، 
ناكرێت تەنیا یەك ژم������ارەی مۆبایلی هەبێت 
لەبەر ئەوەی زۆر قسە لەگەڵ خۆشەویستەكەی 
دەكات و دوات������ر ئەگەر پەیوەندی بۆ بێت بێزار 
دەبێت. )ش������لێر( كە كچە قوتابییەكی زانكۆیە 
و دوو س������یمكارتی هەیە، دەڵێت"دوو سیمكارتم 
هەیە، یەكێكیان بۆ ماڵەوە و هاوڕێكانم واتە لای 
زۆربەی ئەو كەسانەیە كە ئاشنایەتیم لەگەڵیان 
هەی������ە و ژمارەكانیان دەزانم، ئەوەی تر تایبەتە 
بە خۆشەویستەكەم و شەوانە زۆر قسە دەكەین 
بەیەكەوە، بۆیە وابزانم بوونی دوو سیمكارت بۆ 
من كارێكە لەجێی خۆیدایە". )بەهرە(ش پێشتر 
چوار سیمكارتی هەبوو، بەڵام ئێستا تەنها دوو 
س������یمكارتی هەیە، ئەو بەم جۆرە قسەی كرد" 
تا ماوەیەك پێش ئێستا چوار سیمكارتم هەبوو، 
زۆر قس������ەم لەگەڵ هاوڕێكان������م دەكرد، بەڵام 
دواتر بیرم كردەوە كە پێویست نییە چوار ژمارەم 
هەبێت، بۆیە ئێس������تا تەنها دوو ژمارەم هەیە، 
ئەویش بۆ كاری ئاسایی خۆمی بەكاریاندێنم" 
بەهرە ئەوەش������ی گوت، كە بەنی������ازە تەنیا یەك 
ژم������ارە بۆخ������ۆی بهێڵێتەوە و پێ������ی وایە بەو 
شێوەیە باش������ترە. "سێ ژمارەم هەیە، یەكێكیان 
تایبەتە بە خۆشەویستەكەم، یەكێكی تر هاوڕێ 
نزیكەكانم، ئەوەی تر تەنها ئەو كاتە بەكاریدێنم 
كە ئەوانی تر س������ەنتیان تێدا نەبێت یان كەسێك 
وەڵامی ژمارەكان������ی ترم نەداتەوە بەو ژمارەیە 
پەیوەندی پێوەدەكەم" ئەمە رای )سەرباز( بوو، 
ئ������ەو بەردەوام بوو لە قس������ەكانی" هیچ كاتێك 
بۆ مەبەس������تی خراپ ب������ەكارم نەهێناوە و پێم 
ش������تێكی زۆر ئاساییە كە زیاتر لەسیمكارتێكم 
هەیە لەب������ەر ئەوەی هیچ زیان������ی نییە و بۆ 
خ������ۆم وەهام پێ باش������ترە". )هیوا( گەنجێكی 
ترە كە زیاتر ل������ە ژمارەیەكی مۆبایلی هەیە، 
دەڵێت"حەزدەك������ەم زۆر ژمارەم هەبێت، ئێس������تا 
پێنج ژم������ارەم هەیە بەڵام تەنها یەكیان كراوەیە 
و ئەوانی تر داخراون، هەندێ جار پێم خۆش������ە 
كەس تەلەفۆنم بۆ نەكات ئەو كاتە ئەو ژمارەیە 
لەس������ەر هاندەكەم دادەنێم كە كەس نایزانێت ئەو 

ت  ئەوا كا ئەگەر خۆم كارێكم هەبوو 
تەلەفۆن دەك������ەم، بەڵام هی������چ تەلەفۆنم بۆ 
نایەت". ویستمان ڕای چەند كەسێك وەربگرین 
كە تەنها یەك س������یمكارتیان هەیە، لەسەرەتادا 
)دەشتی( گوتی" بوونی زیاتر لە سیمكارتێك 
بە سروش������تی نازانم لەبەر ئەوەی دەتوانرێت بە 
یەك سیمكارت هەموو كارەكان ئەنجام بدرێت. 
بە رای من ئەمەش دەگەڕێتەوە بۆ سروشتی 
كەس������ەكە، هەیە ح������ەز دەكات زۆر ژمارەی 
مۆبایلی هەبێت، هەیە ب������ۆ خۆ گەورە كردن 
زیاتر ل������ە ژمارەیەكی هەیە، بۆیە وای دەبینم 
بوونی چەند س������یمكارتێك هی������چ مانایەكی 
نیی������ە، تەنیا لەهەندێ كاتی تایبەت دا نەبێت 
ئەوی������ش بە پێی بەرنامە و بەرپرس������یاریەتی، 
بەشێوەیەكی گش������تی بوونی یەك سیمكارتم 
پێ باش������ترە لە چەند س������یمكارتێك". )شارا( 

هەیە  سیمكارتی  پێ������ی یەك  و 
یاتری وایە پێویس������ت ناكات  ز
س������ەبارەت  هەبێ������ت، 

زیاتر  كە  بەوانەش 
سیمكارتێكیان  لە 
زۆر  دەڵێت"  هەیە، 
ئەوانەی  ئاس������اییە 

ی������ان  هەی������ە  كەپڵی������ان 
چەن������د  زۆرە  ئیش������وكاریان 

سیمكارتێكیان هەبێت، كچێكی 
تر بە ناوی )ش������ەهێن( بەم 
شێوەیە رای خۆی دەربڕی" 

من تەنها یەك سیمكارتم 
هەیە و پێویس������تم بەوە 

 هەندێ كەس زیاتر لە سیمكارتێكیان 

هەی������ە و بۆ مەبەس������تی جیاجیا بەكاری 

دێنن، هەندێكیان ئەوانەن كە خۆشەویستیان 

هەی������ە و ژمارەیەكی������ان تایبەت كردووە بە 

خۆشەویس������تەكەیان، یان جۆری كارەكەیان 

وا دەخوازێ������ت زیاتر لە س������یمكارتێكیان 

هەبێت، یان بۆ هەرمەبەس������تێكی تر، ئێمە 

لێرەدا هەندێ كەس دەدوێنین كە زیاتر لە 

ژمارەیەك������ی مۆبایلی������ان هەیە بۆ ئەوەی 

بزانین هۆكاری بوونی زیاتر لە سیمكارتێك 

چیی������ە، هەروەها رای چەند كەس������ێكیش 

وەردەگرین كە تەنها یەك سیمكارتیان هەیە 

و لێیان دەپرس������ین:چۆن دەڕواننە ئەوانەی 
زیاتر لە سیمكارتێكیان هەیە؟

چۆن دەڕوانیتە كەسانێك كە زیاتر
 لە سیمكارتێكیان هەیە؟

ئامادەكردنی: هێمن قەسرەیی
hemntoni@yahoo.com

نییە زیاترم هەبێت، بوونی چەند س������یمكارتێك 
لای یەك كەس بۆ چەند هۆكارێك دەگەڕێنمەوە، 
هەیە بۆ قسەكردن لەگەڵ كەپڵەكەی، هەیە بۆ 
شانازی بە خۆكردن چەند سیمكارتێكی هەیە، 
هەشە بۆ كاری ناشیاو بەكاری دێنێت، هەشە 
سروش������تی كارەكەی وا دەخوازێت، بەڵام وەك 
ڕای خۆم ئەمە بە كارێكی جوان و شارستانی 
نازان������م". هەر دەربارەی ئ������ەم بابەتە )دیاری( 
گوتی" هەموو كەس������ێك ئازادە لەوەی چەند 
سیمكارتی هەیە، ئەگەر بۆ مەبەستی خراپ 
بەكاری نەهێنێت من پێم زۆر ئاساییە، خۆم 
تەنها یەك سیمكارتم هەیە و پێویستم بەوە 
نییە س������یمكارتی ترم هەبێت، بەڵام بۆ 
هەندێ كەس بوونی چەند سیمكارتێك 
ل������ە كۆتاییدا  كارێكی پێویس������تە". 
)بن������ار( گوتی"م������ن تەنه������ا یەك 
سیمكارتم هەیە، گش������ت كارەكانمی پێ 
رادەپەڕێنم، بەنیازیش نیم سیمكارتی تر بكڕم، 
هەندێ كەس چەند س������یمكارتێكی هەیە ئەوە 
شتێكی ئاس������اییە بەمەرجێك بۆ كاری نەشیاو 
بەكاری نەهێنێت، بەڵام من تەنها سیمكارتێكم 
پێ باشترە لەوەی چەند سیمكارتێكم هەبێت".

47

ژمارە )736( 
2009/6/8

كۆمەڵایەتی

 كوڕێك: بوونی
 چەند سیمكارتێك

لـــە رقی 
مــاڵـی 
خەسووی... 
ژیانی لەخۆی تێكدا

دیداری یەكتر ناسین
خزمێكی  گواس������تنەوەی  بووك  ئاهەنگی 
)فەرهەنگ( بوو، كە) شادان و فەرهەنگ( 
یەكتری������ان بینی)فەرهەن������گ( ه������ەر ب������ە 
سروش������تی خۆی گەنجێكی بەرچاو و بەردڵ 
ب������وو، هەڵوێس������تی جوان و گفتو لفتیش������ی 
هێندەی دیكەی بەرچاوی دەخس������ت، دەمێك 
ب������وو) فەرهەن������گ( لە ن������او ش������اییدا بوو، 
كە)ش������ادان( ب������ەردەوام چاوی لەس������ەر بوو، 
چیت������ر خۆی بۆ نەگی������راو لەگەڵ یەكێك لە 
پێش������تر  دیاربوو  كە  خزمەكانی)فەرهەنگ( 
دەیانناسی، چوونە ناو شایی و )شادان( رێك 
و راست  چووە دەستی )فەرهەنگ( ئەم لێك 
نزیكبوونەوەیە بووە رێ خۆشكەر كە)شادان( 
دەرف������ەت وەربگرێ������ت و خۆی پێبناس������ێنێ، 
لەم������ەوە ج������ۆرە ش������ەیدایی و ئیعجابێك لە 
نێوانیاندا دروستبوو، پاشان پتر قسەیانكرد و 
ژم������ارەی تەلەفۆنی یەكتریان گۆڕیەوە، هەر 
چەندە كە )فەرهەنگ( س������ەیری گەردن و 
دەس������ت و بازن وخڵخاڵی)شادان( ی، دەكرد، 
جۆرە هەڵوێس������تەیەكی دەكرد و لەبەهێزكردنی 
پەیوەندییەكە هەس������تی بە س������اردبوونەوەیەك 

دەكرد و شتێك لە ناخەوە پاڵی پێوەدەنا ئەوەندە 
لەو كچە  لە زێڕ و خش������ڵ وەردراوە نەچێتە 
پێش، بەڵام ه������ەر كە ئەو بیری لەوە دەكردەوە 
وەك بڵێی ل������ەو داوە رابكات، كە چاوەڕوانی 
پێوەبوون������ی دەكرد، كەچی  نی������گا و خەندە 
و هەڵوێستەكانی)ش������ادان( كێش������ی دەكردەوە 
كابرا لەیەكەم س������اتەوە كەوتە ناو بەرداش������ی 
بەراوردك������ردن ل������ە نێوان خ������ۆی و ئەو كچە 
لەلای������ەك كچ، جوان و دیاربوو، س������ەرتاپای 
لە زێ������ر هەڵێندرابوو، كچەش دیاربوو لە دڵی 
خۆیدا بڕی������اری خۆی دابوو ك������ە دەبێ ئەو 
كوڕە بۆ ئەو بێت، لەلایەكی دیكەشەوە، باری 
دارایی خۆی دەهات������ە بەرچاو، كە پێدەچێت 
ل������ە نێوان خۆی و ئەو كچ������ە جیاوازییەكە تا 
رادەیەك زۆربێت، بەهەرحاڵ ئەو بەراوردكردنانە 
هیچ سوودی نەبوو قەدەر ئیشی خۆی كرد، 
پەیوەندی نێوان)شادان و فەرهەنگ( گەیشتە 
ئاس������تێك ، زۆر جار)شادان(  دەیگوت ئەگەر 
م������ن بۆ تۆ نەب������م خۆم دەك������وژم، بەڵام هەر 
لەس������ەرەتای پەیوەندییەكەیان������ەوە جۆرێك لە  
گرفت و جیاوازییان دەركەوت، خێزانی)شادان( 
س������امانداربوون، زۆر جاریش  و  دەوڵەمەن������د 

بەو دەوڵەمەندییەیان دەنازی و )ش������ادان(یش 
بەش������ێوەیەك لە شێوەكان ئەو بەخۆنازین و خۆ 
بادان������ەی پێوە دیاربوو، ب������اری دارایی ماڵی 
)فەرهەنگ(ی������ش مامناوەندی بوو، جار جار 
لە كاتی قس������ەكردنیاندا ئەو جۆرە جیاوازییە 
بەتایبەتی كە)شادان(  دەبوو نیچمە گرفتێك 
كاریگ������ەری ماڵەوەیان زۆر بەس������ەرەوە زاڵ 
بوو)فەرهەنگ( دوای بیركردنەوەیەكی زۆر و 
پاش ئەوەی پەیوەندییەكەیان گەیشتبووە ئاستی 
خۆشەویس������تی، بڕیاریدا لێ������ی دووركەوێتەوە 
و وازی لێبێن������ێ ، چونكە گەیش������تبووە ئەو 
بڕوایەی كە ئ������ەوان دوو خێزانی لێكجیاوازن  

ئەوان زۆر بە دەوڵەمەندی خۆیان دەنازن..
ئیتر هەوڵیدا بە قسە لە )شادان( بگەیەنێ 
ك������ە واز لە یەكتر بێنن، ب������ەڵام هەر لەگەڵ 
كردنەوەی باس������ی واز لە یەكتر هێنان)شادان( 
خەریك بوو دونی������ای لێ وێك بێتەوە، دواجار 
بەڕاش������كاوی بە)فەرهەن������گ( ی گ������وت: 
ئەگەر دەس������ت لەو بیرۆكەیە هەڵنەگرێ ئەوە 
ب������ە دڵنیاییەوە خۆی دەس������ووتێنێ و بە مل 
ئەویش������ی دادێنێ، )فەرهەن������گ( كە زانی 
بیرۆك������ەی واز لە یەكتر هێنان بێ س������وودە ، 

دەمێك بوو 
فەرهەنگ لە ناو 
شاییدا بوو كە 

)شادان(بەردەوام 
چاوی لەسەر 
بوو ، چیتر 

خۆی پێنەگیرا  
و لەگەڵ یەكێك 
لە خزمەكانی 
)فەرهەنگ( 

چوونە ناوشایی 
و یەكڕاست 

دەستی 
فەرهەنگی گرت

مل������ی بۆ چارەنووس و ق������ەدەر  كە چ كرد، 
هەرچی جیاوازییەكیان  لەسەر ماڵ و خەرجی 
ژنهێن������ان و زەماوەن������د و خش������ڵ و زێر كڕین 
هەبوو)ش������ادان( بە رێكەوتن لەگەڵ دایكی 
بەوە چارەسەریان كرد كە )فەرهەنگ( ئەگەر 
هاتە خوازبێنی ئەوەن������دەی پێدەكڕێ بیكات 
ئەویتر ئەوان بۆ خۆیان دەیكەن و ناش������یكەن 
بە منەت بەس������ەرییەوە،  ماڵی )فەرهەنگ( 
ئەگەرچی زۆریان پێخوش بوو) فەرهەنگ( 
شادان بخوازێت، بەڵام ترسی ئەوەشیان هەبوو 
بەیانی)شادان( بەس������ەریانەوە بنازێت ولاف و 
گەزاف������ی دەوڵەمەندییان بەس������ەرەوە لێبدات، 
بەڵام هیچ لەگەڵ چارەن������ووس چ ناكرێت، 
ملیان بۆ چارەنووس������ی دوو خۆشەویس������ت، 
كە باری دارای������ی بنەماڵەكەیان جیاواز بوو، 

كەچكرد.
پەڵپ و بیانووەكانی بووكی تازە

ماڵی)فەرهەن������گ( خانوویەكی گەورەیان 
هەب������وو ، ئەگەر چ������ی خانووەك������ە میراتی 
باپیری������ان بوون بەڵام ل������ە دەردی كرێچێتی و 
گۆزە گۆزی ماڵ گواستنەوە و ئەو شتانەیان 
رزگاركرد بوو، بەڵام بەڕاستیش هی ئەوەبوو 
چوار پێنچ س������ەر خێزان بە ئاسوودەیی تێیدا 
بژی������ن، بۆیە)فەرهەنگ( هەر لەس������ەرەتاوە 
مەس������ەلەی مانەوەی لەگ������ەڵ ماڵی باوكی 
لەگەڵ)ش������ادان( بڕاندب������ۆوە ئەوی������ش بەمە 
رازی ببوو، دوای گواس������تنەوەی )شادان( بە 
مانگێك )ش������ادان( دەستی كرد بە پەڵپ  و 
بیانوو گرتن، هەر رۆژەی بە بیانووی شتێك 
و هەر جارەی بەناوێ������ك، هەرایەكی دەنایەوە 
)فەرهەنگ(ی تووشی ش������ەرمەزاری كرد، 
كەس������وكاری )فەرهەنگ( لەبەرخاتری ئەو 
)شادان(یان خۆشدەویست و بەهەموو شێوەیەك 
دڵیان رادەگرت، بەڵام ئەو مۆتەكەی بەخۆوە 
نازین و بەخش������ڵ و زێڕ و پارە  و س������امانی 
ماڵی بابیەوە نازن، بەرچ������اوی لێك كردبوو، 
زۆر جار دەیگ������وت: ئەگەر بەناچاری نەبێت 
قەت لەگەڵ ماڵی بابت دانانیش������م ، من هی 

ئەوەم لەگەڵ ماڵە خەسووان دانیشم.
براكانی)فەرهەنگ(  ئێ������واران  زۆرب������ەی 
دوو  ی������ەك  لای)فەرهەن������گ(  دەچوون������ە 
كاتژمێ������ر لەگ������ەڵ براكەیان كاتیان بەس������ەر 
دەب������رد، هەر چەندە)ش������ادان(روویانی نەدایێ 
بەردەمیان������دا هاتووچۆی  ب������ە  بەلالووتی  و 
دەك������رد و ب������ە ناچاری مەگ������ەر چایەك یان 
ش������ەربەتێكی لە پێش داناب������ان، دەنا ئەوەندە 
روویان نەدەدانێ، زۆر جاریش)س������ەرهەنگ( 
لەلایان  ش������ەو  بچووكەكەی)فەرهەنگ(  برا 
دەمایەوە و دەخەوت )ش������ادان(لەوە ش������ێتگیر 
دەب������وو، زۆری پێناخۆش ب������وو، بەڵام  لەبەر 
)فەرهەن������گ( هیچی پێنەدەك������را، زۆر جار 
باس������ی ماڵكردن و  لەگ������ەڵ )فەرهەنگ( 

كڕین������ی  خانوویەك������ی س������ەربەخۆی دەكرد، 
پێشتری خۆی  قسەكانی  كەچی)فەرهەنگ( 
ب������ە بیر دەهێنایەوە، كە چ������ۆن دەیگوت ئەگەر 
لە ژێر رەش������مالێكیش بین، مادام لەگەڵ تۆم 
رازیم،)ش������ادان( بیری لەوە كردەوە فشارەكانی 
راس������تەقینە تر و كاریگەرترب������ن، چونكە بەو 

هەوڵانەی هیچ بە هیچ ناكات.
بوختان كردن بە شووبرا

)س������ەرهەنگ( ك������ە دیت������ی براژنەك������ەی 
ل������ەلای ئەوان  پێیناخۆش������ە هەندێ ش������ەوان 
دەمێنێت������ەوە، بە دایكی خ������ۆی گوت ئەویش 
گوتی: كوڕم مادام پێی ناخۆشە چیتر شەوان 
لەوێ مەخ������ەوە، ئەوە ماڵی خۆمان هەیە و لە 
خ������وا بە زیادبێ جێگا و رێگاش������مان زۆرە، با 
ئ������ەو ژنە، هێندەی دیكە براكەت وەڕس و بێزار 
نەكات و چیتر پەڵپ و بیانووشمان پێنەگرێ، 
ئەوی������ش بڕیاریدا چیتر ش������ەوان نەچێتە ماڵی 
)فەرهەنگ( ی برای، بەڵام دوو سێ رۆژی 
پێچ������وو) فەرهەنگ( بەخ������ۆی بانگی كرد و 
ش������ەو بە زۆر هێشتییەوە، ئەو شەوە)شادان( بە 
دزی هەستا و پارچە زێڕێكی خۆی هاوێشتە 
ن������او گیرفانێك������ی كراسی)س������ەرهەنگ( و 
بەیانیش پێش ئەوان لە خەو هەڵساوكردیە هەرا 
هەموویانی بە دەنگە دەنگی خۆی لە خەو بە 
ئاگاهێنا، )فەرهەنگ( لێی پرسی چی بووە؟ 
ئەوی������ش گوتی: ملوانك������ە لیرەییەكەم نەماوە، 
دیارە لە)سەرهەنگ( زیاتر كەسی تر لەلامان 
نەبووە)فەرهەنگ( بەو قس������ەیە زۆر قەڵس و 
توڕە بوو، پێی گوت: جارێكی تر قس������ەی وا 
نەكەی چونكە)سەرهەنگ( بژی كوژی شتی 
وا ن������اكات، ئەویش گوتی: مادام وەها دڵنیای 
لێی دەمن  لە دوێنێ شەوێوە بینیوومە لە دەوری 
كۆمەدیەكەم دەخولایەوە، باشە بۆچی سەیرێكی 
گیرفانی جلوبەرگی ناكەی، )فەرهەنگ( لە 
رقان چووە لای كراس������ە بە دی������وارە كراوەكەی 
)سەرهەنگ( و گیرفانەكانی پشكنی و دیتی 
ملوانكەكەی لە ناو گیرفانێكی كراسەكەیەتی، 
ك������ە زێڕەك������ەی ل������ە گیرفانی ل������ێ دەرهێنا 
بە چاو  و  تەماشایەكی)سەرهەنگ(ی سكرد 
پرسیاری بوونی  ئەو زێڕانەی لە ناو گیرفانی 
كرد)س������ەرهەنگ( هەر بە چاو وەڵامی دایەوە 
كە ش������تی وای نەكردووە و دەستكاری زێڕی 
براژنەكەی نەكردووە، لە داخان و لە حەژمەتان 
تەنان������ەت توان������ای وەڵامدانەوەی بە قس������ەش 
نەبوو)فەرهەنگ( سەیرێكی)شادان(ی كرد و 

پێی گوت:
ب������ۆ وا دەكەی بۆ بەو رادەی������ە ژیان لە من  
و ماڵ������ی دایكم تاڵ دەك������ەی؟ چیت دەوێ، 
ماڵی بەجیا، خانووی س������ەربەخۆ بەناوت بێ، 
ئۆتۆمبێلی دوا مۆدیل و زێڕ و خڵخاڵ و نازانم 
چی و چی ؟ )ش������ادان(  قیژاندی و هاواری 
كرد و گوتی: ئەو شتانەم ناوێ چونكە پێشتر 

هەموو ئەو شتانەم لە ماڵی بابم هەبوو، بەڵام 
لە هەموو ئەو ش������تانەش خۆش بووم، كێشەم 
ئەوانە نییە، كێش������ەی م������ن ئەوەیە چیتر لە 
ماڵێك دانانیش������م دزی تیادابێت دەستی دایە 
جانتاكەی و لێی دا و رۆیشت، لەبەر دەرگاكە 
پێش ئەوەی بچێت������ە دەرەوە بە)فەرهەنگ(ی 
گ������وت: تا لە ژیانمدا ماوم پێ������م نانێمەوە بەم 
ماڵە، یان ماڵی س������ەربەخۆ یانیش من و تۆ 
نابین������ەوە ژن و مێرد... ش������ەو )فەرهەنگ( 
براكان������ی خەریك������ی  و  دایك������ی  لەگ������ەڵ 
گفتوگۆی ئەو كێش������ەیە بوون، بەیانییەكەی 
پ������ێ راگەیاندنێك لە بنكەی پۆلیس������ەوە بۆ 
ماڵ������ەوە هات گوایە برایەك������ی مێردی دزی 
لێكردووە ئەویش كە پێی راگەیاندنەكەی دیت 
كە س������كاڵای لە دژی براكەی تۆماركراوە، 
گەیش������تە ئەو بڕوایەی ئ������ەو دووانە مەحاڵە 
بتوانن لەگەڵ یەك بژین)فەرهەنگ( بەخۆو 
بە )س������ەرهەنگ(ی ب������رای چوونە بنكەی 
پۆلیس و پارچە زێڕەكەش������یان لەگەڵ خۆیان 
برد، دوای هەندێ پرسیار و وەڵام ئەفسەرەكە 
زانی كە س������كاڵایەكی بێ بنەمایە، كۆتایی 
بە كێش������ەكە هێناو سكاڵاكەشی رەتكردەوە... 
هەفتەیەك بەسەر كێش������ەكەدا رەتبوو)شادان( 
هەس������تی ك������رد چ هەڵەیەك������ی كوش������ندەی 
ك������ردووە، هەواڵی بۆ)فەرهەن������گ( نارد كە 
بگەڕێتەوە ماڵەوە و لە هەڵەكەی پەش������یمانە، 
بەڵام)فەرهەنگ( گەیش������تبووە ئەو بڕوایەی 
چیتر ناتوانێ دەس������تبەرداری بەخۆنازین و بە 
ماڵ نازینی خۆیانەوە بن، هەمیشە وا هەست 
دەكەن بنەماڵەی )فەرهەنگ( لە ئاست ئەوان 
نین، ناكرێ ئەو ژیانێك بژیت كە هەمیشە ئەو 
جۆرە ناكۆكیانەی تێدابێت و خاوەنی ژنێك بێت 
بە ماڵ و سامانی ماڵی باوكی بنازێ... یان 
ژنێك كە وەكو دوژمن سەیری دایك و خوشك 
و براكان������ی مێ������ردی بكات و هەوڵیش������بدات 
مێردی خۆشی بكاتە ئەڵقە لە پەنجەی خۆی 
بكات... شەوان)فەرهەنگ( كە لەسەر جێگا 
رادەكش������ا بیری لە قسەكانی)شادان( دەكردەوە 
ك������ە بەر  لەوەی مارەی بكات و بیگوازێتەوە، 
كە چۆن ئامادەیی خ������ۆی دەردەبڕی لە ژێر 
ه������ەر بنمیچێ������ك و ه������ەر بارودۆخێكدا بێت 
لەگەڵ)فەرهەنگ( ئامادەیە خۆشترین ژیان 
بباتە س������ەر ك������ە چ������ی دوای زەماوەند چۆن 
خ������ۆی گۆڕی و خ������ۆی كردب������ووە مۆتەكە 
بەسەر سینگی كەسوكاری ئەو، چۆن بەخۆوە 
نازینی وردە وردە دەردەخست و هەمیشە خۆی 
و خێزانەك������ەی بە خان������ەوادەی نەجیب زادە و 
دیار وەسف دەكرد، هەموو ئەو ناكۆكی و ئەو 
جۆرە بیركردنەوانەی)ش������ادان( وایلێكرد بیر لە 
تەڵاقدانی بكات������ەوە ، دوای بیركردنەوەیەكی 
زۆر ئاخیرییەك������ەی چ������ووە دادگا و لە پێش 

دادگا)شادانی( تەڵاقدا.

كاتژمێر نزیكەی)11(ی شەو بوو ئەفسەری 
لێكۆڵین������ەوە لە ژووری خۆی دانیش������تبوو 
س������ەیری تەلەفزیۆنی دەكرد كاتێك زەنگی 
بێ تەلەكەی لێ������درا و بانگەواز بوو بۆی 
كە رووداوێكی هاتووچۆ روویداوە و تیایدا 
شۆفێرێك دەس������تێكی پەڕیوەو، ئەفسەرەكە 
دەنگ������ی تەلەفزیۆنەكەی نزم كرد و بانگی 
رێپێدراوی لێكۆڵینەوە و چەند پۆلیس������ێكی 
كرد كە خۆیان ئامادەبكەن رووداوێك روویداوە، 
هەمووی������ان لە ماوەی دوو خولەكەدا خۆیان 
ئامادەكرد و سواری ئۆتۆمبێلی فریاكەوتن 
بوون و بەرەو شوێنی رووداو رۆیشتن، دوای 
كەمتر لە چارەگە كاتژمێرێك گەیش������تنە 
ش������وێنی رووداو، بەڵام پێش ئەوەی ئەوان 
بگەن������ە جێ ئەو ش������ۆفێرەی ك������ە بریندار 
بب������وو، خەڵكی خێرۆمەن������د گەیاندبوویانە 
نەخۆشخانە، ئەفسەرەكە سەیری كرد تەنیا 
ئۆتۆمبێلێك������ی بچووك������ی جۆری)مازدا( 
ك������ە لایەكی ب������ە تەواوەت������ی قۆپابۆوە لەو 
ناوە كەوتبوو، پرس������یاری كرد لەگەڵ كێ 
تامپۆنی������ا كردووە، گوتی������ان لۆرییەك بوو، 
بەڵام یەكسەر بەخێرایی پێی لێناوە و بۆی 
دەرچووە تەنانەت  هەر ئاوڕیشی نەداوەتەوە، 
ب������ەڵام زانیوویەتی ك������ە رووداوی كردووە 
بۆیە لایتەكان������ی لۆرییەكەی كوژاندۆتەوە 
و خێرای������ی لێیخوڕیوە و خ������ۆی ونكردوە، 

ئەفسەرەكە، دوای ئەوەی گوێی لەو قسانە 
گرت كە س������وودی بۆ لێكۆڵینەوە هەبوو، 
ئینج������ا پەیوەندی بە پۆلیس������ی هاتووچۆ 
كرد بۆ ئەوەی پشكنینی شوێنی رووداو و 
ئۆتۆمبێلەكەش بگرن و هەرچی شتێك كە 
بۆ لێكۆڵینەوە پێویست بێت، ئەنجام بدرێت، 
رووداوەكە چونكە بەش������ەو روویدابوو بۆیە 
هەڵگرتنەوەی جێ بەڵگەی تاوان كارێكی 
زەحم������ەت بوو، یان بەلایەن������ی كەمەوە زۆر 
بەڵگە هەن و لە ش������وێنەكە بەجێ دەمێنێ 
بەڵام لەبەر تاریكی نابینرێن بۆیە بڕیاریدا 
تۆقێك بە چوار دەوری ش������وێنی رووداوەكە 
دابنرێت تاوەكو كەس نەیەتە ناو شوێنەكە و 
هیچ شتێك ون نەكرێت، دەبوو هەموو شتێك 

بكرێ بۆ ئەوەی ئەم شۆفێرە بدۆزرێتەوە.
شۆفێرەكە لە ماڵەوە لۆرییەكە دەشوات

)وەلی( گەنجێكی )25( ساڵی تیژڕۆیە، 
ئەو كاتێك ئۆتۆمبێل لێدەخورێت وا دەزانێ 

سووكانی فڕۆكەی لەبن دەستە.
ئەو ش������ەوە دەزان������ێ كەتنێك������ی گەورەی 
كردووە، ترس و دڵەڕاوكێیەكی كوشندە بەر 
بینگی دەگ������رێ و ئۆقرەی لەبەر دەبڕێت، 
ك������ە دەگەڕێت������ەوە ماڵەوە یەكس������ەر بە برا 
بچووكەكەی دەڵێ زووكە سۆندەی ئاوێم بۆ 
بێن������ە لەگەڵ س������ەتڵێك و  هەندێ تایت و 
فڵچە ئەوجا بڕۆ ژوورەوە لەبەرچاوم مەمێنە، 

ب������ە پەلە پەل ئاو بە بیچم������ی لۆرییەكەی 
دادەكات و خوێناوەكەی دەش������واتەوە، پاشان 
تایتاوێك دەگرێتەوە و بیچمی لۆرییەكەی 
بە تایتاو دەش������وات و پاشان تایەكانیشی بە 
فڵچە دەشوات، ئینجا دەست بە شووشتنی 
ب������ۆدی لۆرییەك������ەی دەكات، نزیك������ەی 
كاتژمێرێك خەریكی شووشتنی لۆرییەكەی 
دەبێت نەوەكو پاشماوەی خوێن بە شوێنێكی 
بە  دەس������ت  دوایی  لۆرییەكەیەوە مابێتەوە، 
سڕینەوەی دەكات و زەنگ بۆ )واحید(ی 
برادەری لێدەدات ك������ە بچنە گەراج بەڵكو 
ئەگ������ەر بارێك یا كەلوپەلێك هەبێت بۆ هەر 
ش������وێنێك بێ بیگوازنەوە هەرچەند)واحید( 
هەوڵ������ی لەگەڵ دەدات و پێی دەڵێ)وەلی( 
ئێم������ە ئەم������ڕۆ بەیان������ی هاتووینەتەوە لە 
كوێ پێم������ان دەك������رێ دووب������ارە بچینەوە 
سەفەر،بەڵام)وەلی( لەسەر داواكاری خۆی 
س������وور دەبێت)وەلی( مەبەس������تی بوو هەر 
چۆنێك بێت چوار پێنچ رۆژان لە شارەكەی 
خۆی دوور كەوێتەوە تاوەكو لێكۆڵینەوە هێور 
 دەبێتەوە و شوێنەواری تاوانەكەی بزر دەبێ.
بەم ش������ەوە دەچنە گەراج و بارێكی)15( 
تەنی كاش������ی بۆ )بەس������ڕە( ب������ار دەكەن  
دەڕۆن)واحید( بەخۆی ئەو س������اتانەمان بۆ 
دەگێڕێت������ەوە كە چۆن)وەل������ی( نیگەران و 
هەمیشە تۆقیوبووە)واحید( دەڵێ: پێم سەیر 

ئا: باوكی میدیا

ئاشكرابوونی 
تاوانێكی 

شاراوە
لەنێو فایلەكانی دادگاوە

ب������وو )وەلی( لەی������ەك رۆژدا بە لۆری دوو 
س������ەفەر بكات، ئاخر لێخوڕینی لۆرییەكی 
گەورە دەبڵ گاڵتە نیی������ە، بەڵام دەمزانی 
ش������تێكی لێقەوماوە بۆی������ە بڕیارمدا خۆم 
هیچی لێنەپرسم بەڵكو بەخۆی باسی بكات، 
ئەوەبوو س������ەرەتا هیچی نەگوت ، بەڵام كە 
نزیك������ەی)150( كیلۆمەترێك رۆیش������تین، 
پۆلیسی  مەفرەزەیەكی  گشتی،  لەرێگای 
هاتووچۆ وەس������تابوو، لە دوورەوە)وەلی( كە 
چاوی پێكەوتن خەریكب������وو بتۆقێ، پێی 
گوتم كوڕە)واحید( راوەس������تە هێواش بكەوە 
لەسەر شەقامی گشتی  بوارێك وەربگرە و 
لادە كوڕە بەخودا دەمانگرن، ئەرێ وەڵلا سەدا 
سەد بە مسۆگەری پێوەبووین، منیش گوتم 
بەچیوە بووین مەگەر ئێمە چیمان كردووە، 
)وەلی( گوت������ی: كوڕە كاكە تۆ نازانی چ 
قەوماوە، ئەو كەتنەی من كردوومە مەگەر 
هەر لەدەس������ت هی وەكو م������ن بقەومێ، لە 
دڵی خۆمدا گوتم ئێستا كاتییەتی لێیبپرسم 
ك������ە چی كردووە و بۆچی وا پەش������ۆكاوە، 
چەند جارێك لێمپرسی، تا فشاری دەروونی 
و ویژدانی هاتە س������ەر مۆخی ئیتر خۆی 
بۆ نەگیرا و دانیپیان������ا كە بە لۆرییەكەی 
لە كەس������ێكی داوە و لایەك������ی لۆرییەكەی 
هەمووی خوێن بووە، ئەگەر نە كوژرابێ بە 
مسۆگەری خراپ برینداربووە، گوتم: باشە 

نەتگەیاندە نەخۆشخانە ؟ گوتی: نا وەلڵا 
نەخۆشخانەی چ من زەندەقم چوو بوو، خوا 
خوام بوو دەرفەتم هەبێ رابكەم و خۆم  ون 
كەم، گوتم باشە ئەوكاتی قەیدیناكا هەڵاتی 
و ترس������ای  و نەتتوانیوە بەسەر خۆتدا زاڵ 
بێت، ئەی خۆ بەیانی و دوو بەیانی خۆش 
هێمن دەبێتەوە و كێشەكەشت لێگەورە  نابێت 
خۆت تەس������لیمی پۆلیسی بكە باكێشەكەت 
لێ گەورە نەبێت، بەڵام ئەو نەیس������ەلماند، 
بەهەرحاڵ لەو قس������انەدا بووین، مەفرەزەكە 
رابیگرتین گوت������م) وەلی(  خۆت تێكمەدە 
و كێ دەڵێ ئەوانە لەبەر ئیش������ی رۆژانەی 
خۆی������ان لێرە نین، یا هەر ش������تێكی تر ئێمە 
150 كیلۆمەترمان بڕیووە، وەها بە ئاسانی 

خەبەرمان لێنادرێت.
بەدەس������ت  ئەوەبوو ئەفس������ەری مەفرەزەكە 
ئام������اژەی ب������ۆ كردی������ن كە لە ش������وێنێك 
ئۆتۆمبێلەكەم������ان رابگری������ن و بەڵگەنامە 
 ... ئامادەبكەی������ن  رەسمییەكانیش������مان 
ئیتر)وەلی( تەواو شپرزە و پەشۆكاو ببوون، 
خەریكب������وو هەر كە ئەوان دەربكەون و بێنە 
پێش لێمان، ئەویش دانیپیانێت و بڵێ: من 
ئەو كەتنەم كردووە و ئەوەش خۆم تەسلیمتان 
دەكەم، ئەفس������ەرەكە هاتە پێشەوە و داوای 
بەڵگەنام������ە و ئ������ەو ش������تانەی لێكردین، 
منیش ش������تەكانم لە)وەل������ی( وەرگرت و 
داوە ئەفس������ەرەكە، پاش  س������ەیركردنێك و 
هەندێ پرسیار لە بارەی ئەو كەلوپەلانەی 
بارمانكردبوو، شتەكانی داینەوە و ئاماژەی 
بۆ كردین كە بڕۆین)وەلی( هەناس������ەیەكی 
ئۆخەی هەڵكێشاو گوتی: واحید وەرە خۆت 
لۆرییەكە لێخوڕە من تۆزێك دەخەوم ، زۆر 
هیلاك و ش������ەكەتم.. بەمجۆرە دوای چوار 
رۆژ ئینجا گەڕاینەوە ش������ارەكەی خۆمان، 
پاش������ان)وەلی( پێی گوتم: بڕۆ سەرێك لە 
نەخۆش������خانە بدە، بزانە س������ۆراغێكی ئەو 
كابرایە نازان������ی، ماوە مردووە، لێكۆڵینەوە 
كراوە یا تەواوبووە؟ هەر شتێك كە پەیوەندی 
بەم مەس������ەلەیەوە هەب������ێ، ئەوەبوو منیش 
چووم، بەهۆی برادەرێكمەوە كە كارمەندی 
نەخۆشخانەبوو، زانیم كە لە رووداوەكە كابرا 
دەس������تێكی پەڕیووە، بەڵام بەهۆی خوێن 
لەبەربوونییەوە دوای دوو كاتژمێر مردووە، 
پۆلیس بە تەواوەتی لە دوای ئەو شۆفێرە 

دەگەڕێ كە ئەو كەتنەی كردووە.
دەستگیركردنی واحید

)واحید( لە گێڕانەوەی رووداوەكە بەردەوام 
دەبێ و دەڵ������ێ: نزیكەی دوو س������اڵێكی 

پێچوو بوو كە رۆژێك ئەفسەرێك و چەند 
پۆلیسێك هاتنە بەردەرگای ماڵەكەمان و 
كەلەپچەكەیان لە دەس������تم كرد و راپێچی 
بنكەی پۆلیسیان كردم، سەرەتا ئەفسەری 
لێكۆڵین������ەوەی بنكە چەند پرس������یارێكی 
س������ەرەتایی رووداوەكەی لێكردم، بەڵام كە 
دیتی نكۆڵی دەكەم پێی گوتم ئەگەر بۆ 
خۆت دانیپیادەنێی باشە، ئەگەر نا تۆ دەبیە 
تاكە تۆمەتبار و تاوانەكەشت لەسەر ساغ 
دەبێتەوە، من تۆزێكی تریش بێ ئاگایی خۆم 
نیشاندا، بەڵام ئەو پێی گوتم: كێشە نییە 
هەندێك هاوكاریت دەكەم بۆ ئەوەی خۆت 
ئاسانكاریمان بۆ بكەی، بەڵام ئەگەر هەر 
سووربوی لەسەر نكۆڵی كردنەكەت ئەوسا 
خۆت و چارەنووسی خۆت، ئینجا شەوی 
رووداوەكە و ئۆتۆمبێلەكە و لۆرییەكەی و 
هەندێ زانی������اری پێگوتم و تێی گەیاندم 
كە لە ش������وێنی تاوانەكە هەندێ بەڵگەیان 
هەڵگرتۆتەوە و پاراستوویانە و لەو كاتیەوە 
تا ئێس������تا بەردەوام بوونە ل������ە لێكۆڵینەوە، 
تاوەكو  توانییوویانە ئۆتۆمبێلەكە بدۆزنەوە، 
)وەلی( دوایی لۆرییەكەی فرۆش������تووە و 
لە كاتی پش������كنیندا بەڵگ������ە تاوانەكانیان 
بە لۆرییەكە هەس������ت پێكردووە  گومانیان 
لە لۆرییەكە درس������تبووە كە لێكۆڵینەوەی 
تەواویان كردووە دەركەوتووە ئەو لۆرییە بووە 
كە رووداوەك������ەی پێكراوە، ئیتر من هیچم 
نەم������ا نكۆڵی لێبك������ەم و بەرگری لەخۆم 
پ������ێ بكەم، منیش ناچار ورد و درش������تی 
مەسەلكەم گێرایەوە، منیان وەك شاهێد لە 
رووداوەكە دان������او ئازادیان كردم، پاش دوو 
رۆژان زانیم كە)وەلی( یان دەستگیركردووە 
ئەوەب������وو ئەویش من ئاس������ایی س������ەرەتا 
نكوڵی كردبوو، بەڵام پاش������ان رووبەڕووی 
بەردابوو  ورەی  كردب������ۆوە،  بەڵگەكانی������ان 
و رووخاب������وو، لەوێ دەس������تی بە گریان و 
پاڕان������ەوە كردبوو، هەرچ������ی هەبوو نەبوو 
هەمووی باس كردبوو دۆسییەیان بۆ كردەوە 
و رەوان������ەی بەندیخانەكرا و لێكۆڵینەوە لە 
رووداوەكە سەرلە نوێ دەستی پێكردەوە، تا 
رۆژی دادگاییكردنی بەوەی باش بوو كە 
بنەماڵەی)وەلی( بە مەس������ەلەكەیان زانی 
هەس������تان چوونە ماڵەكە و خۆیان دەخیلی 
كەس������وكاری  پیاوەكە كردبوو كە بەرووداو 
مردبوو، ئەوانیش لێی خۆشبوون، جا لەبەر 
ئەوەی ئەوان لە سكاڵای خۆیان خۆشبوون 
بۆیە دادگا تەنیا بە شەش مانگ  حوكمی 

زیندانی) وەلی( دا.

كە نزیكەی )150( 
كیلۆمەترێك 
رۆیشتین، لە 

رێگەی گشتی،  
مەفرەزەیەكی 

پۆلیسی 
هاتووچۆ 

وەستابوو، 
هەر كە)وەلی( 

چاوی پێكەوتن، 
خەریك بوو 
بتوقێ گوتی: 
كوڕە راوەستە 

دەمانگرن

چۆن ژنی براكەی كوشت؟

بنكەی  رادەستی  خۆی  كە  )نەجات( 
بە  و  بەڕاشكاوی  زۆر  كرد،  پۆلیس 
هەمووی  كردبوو،  چی  ئاشكرایی، 
باس كرد،  لێكۆڵینەوە  ئەفسەری  لەبەردەم 
ئەو بەدەمارێكی سارد و سڕەوە بێ منەتانە 
كوشتبێتەوە،  مریشكێكی  ئەوەی  وەك 
باس  براكەی  ژنی  كوشتنی  چۆنیەتی 
تەواوكرد،  خۆی  قسەكانی  كە  دەكرد، 
ئەفسەرەكە كردییە  كۆنووس و لەگەڵ ئەو 
دۆسییەی بەست كە بۆ كێشەكە كرابۆوە، 
تا نزیكەی كاتژمێر)11( رێككارییەكانی 
بەردەوام  لەگەڵ)نەجات(  لێكۆڵینەوە 
بۆ  دادوەر  بەردەم  بردرایە  پاشان  بوو، 
دادگا  پێش  لە  خۆی  قسەكانی  ئەوەی 
لێكۆڵینەوەی  و  پرسیار  لەوێش  و  بكات 

دادوەر  بكرێت...  لەگەڵ  تێروتەسەلتری 
سەرەتا لێی پرسی كە چۆن كوشتنەكەی 
كوشتووە  برای  ژنی  بۆچی  و  كردووە 
لەكاتێكدا ئەو ژنە مێردی خۆی هەبووە، 
پاشان ئەوە یاسا و رێسا و دادگا و پۆلیس 
یاسا  بەر  نەبردۆتە  پەنایان  بۆچی  هەیە، 

ئەگەر شتێكیان هەبووە؟
)نەجات( یش لە وەڵامدا گوتی:

من لە بنكەی پۆلیس گوتوومە و لێرەش 
دەیڵێمەوە من ژنی براكەم كوشتووە و لێشی 
ئەوەبوو  كوشتنەكەش  نیم، هۆی  پەشیمان 
كە ئەو ژنە ساڵێك بووە، گواستراوەتەوە و 
بێ  كردووە  مێردی  خۆی  رەزامەندی  بە 
هیچ زۆر لێكردنێك خوازتراوە، باشە كە بە 
براكەم ناڕەزایی بوو، بۆچی مێردی كرد، 

بۆچی سەری شۆڕكردین،  ئەو ژنە برایەم 
پەیوەندی لەگەڵ كوڕێك هەبوو پێنچ ساڵان 
پەیوەندییەكەش  بوو،  بچووكتر  خۆی  لە 
بەس قسەكردن نەبووە، بەڵكو بە مۆبایل و 
یەكتر بینین و بە تەنیا مانەوەشیان بووە، تا 
ئەو رۆژی من هەردووكم لە باوەشی یەك 

نەبینی بڕوام نەكرد.
ماوەیەكی زۆر چاودێریمان كردن ئینجا 
بە بەڵگەوە، هەردووكیانم گرت)قەهار( برا 
بچوكمە و دوو برای تریشم هەن، بەڵام ئەم 
كارە تەنیا  خۆم  كردوومە، تەنیا بەخۆم 
دۆستەكەیشم  و  براژنەكەم  دەمانچە،  بە 
یەك  لەگەڵ  و  پێكەوە  و  شوێن  لەیەك 
پێشتر  هەبووە،  ژوانیان  ئەوانە  كوشتن، 
لە  دەمانزانی  كردبوو،  چاودێریمان 
شوێنە  ئەو  دەبینن  یەكتر  كوێ 
دۆستەكەی ئامادەی كردبوو، دوور 
دەكردن  چاودێریمان  دووریش  بە 
كە چوونە شوێنەكە، ماڵێك بوو، 
دوای نزیكەی )7-8( خولەكێك 
بەسەر دیواری خانووەكە ئاودیو 
بووین، من و )قەهار(ی برام، 
ئەوان  ببووین  ئاودیویش  ئێمە 
ئەوا  نەزانیبوو،  پێیان  هەر 
یەكترببوون  حەیرانی  و  مەست 
هەردووكیان  ئاڵابوون،  لەیەك  و 
خۆیان  كاری   خەریكی  و  رووتببون 
بوون، كە بەم وەزعەمان دیتن، دەمانچەكەم 
بیانكوژە،  گوتم  و  دەست)قەهار(  دایە 
ئەگەر ناشتوانی هەردووكیان بكوژی تەنیا 
ژنەكەت بكوژە ئەویتر بۆ منی جێ بهێڵە، 
و  گیران  حاڵەوە  بەو  وا  دیتیان  كە  ئەوان 
ئێمەش وا لەبەردەمیان دەست بە دەمانچە 
وە وەستاوین ، نوتقیان نەما، پێ و قەدەمیان 
نە  پاڕانەوەی  تەنیا  چاویاندا  لە  شكا، 
نیگایانە  ئەو  دەخوێندەوە،  كوشتنیانم 
بەڵكو  نەكردمەوە،  نەرم  تۆزقاڵێكیش دڵی 
من لە دڵی خۆمدا بڕیاری خۆم دابوو، لە 
)قەهار(م خوڕییەوە و بە دەنگێكی تووندتر 
ژنەكەی  لە  تەقە  كە  بەسەریدا  نەڕاندم 
تیماری  بەخۆم  ئەمن  ئەویتر  و  بكات 
جەسارەتی  تەنانەت  بەڵام)قەهار(  دەكەم، 

نەبوو،  دەمانچەكەشی  وەرگرتنی 
بناگوێی،  خێواندە  تووندم  شەقەزللەیەكی 
بە  و  گرت  خۆی  روومەتی  بە  دەستی 
هێواشی تەماشایەكی كردم  و دوو دڵۆپ 
خوارەوە،  هاتنەوە  چاونیدا  بە  فرمێسك 
كرد  سوارم  و  وەرگرت  لێ   دەمانچەكەم 
بكە  دەستم  بە)قەهار(م گوت: سەیری  و 
و بزانە كە پیاو لە هەڵوێست و بارودۆخی 
لوللەی  یەكەمجار  بێت،  دەبێ چۆن  وەها 
دەمانچەكەم لە كابرا كرد و پێمگوت هەر 
هەی  دەكەم،  جەهەندەمت  رەوانەی  ئێستا 
تەختی  لە  گوللەیەكم  بەچە،  ناكەس 
نێوچەوانیم دا و مێشكیم پەژاند، لوللەی 
بەڵام  كرد،  براكەشم  ژنی  لە  دەمانچەكەم 
پێش ئەوەی بیكوژم پێمگوت بۆ وات كرد؟ 
بۆچی ئەو ناپاكییەت لە مێردەكەت دەكەی 
و ئابڕووی خۆت و ئێمەش دەبەی، مێردت 
چ عەیب و كەموكوڕییەكی هەیە؟ ئەگەر 
چارەسەری  لێرە  تا   ، بڵێ  پێم  هەیەتی 
هەڵگرم،  تۆ  كوشتنی  لە  دەست  و  بكەم 
تەنیا  نەبوو  عەیبێكی  چ  گوتی:  بەڵام 
خۆم خەتابارم و گوناهبارم، بەخۆم هەڵەم، 
تازە ئەوەی كردم كردم، ئەوم خۆشدەویست 
و هاتە خوازبێنیم بەڵام ماڵی باوكم رازی 
خۆمیان  تۆڵەی  دا  بەڵێنم  منیش  نەبوون 
ئەوجا  بكەم،  دڵم  بە گوێی  و  لێبكەمەوە 
گوتم:  منیش  باببێ،  دەبێ  چی  پاشان 
ئەوها یانی دەتزانی  چی دەكەی و بۆ وا 
دەكەی و ئاكامەكەشی چییە؟ گوتی: ئا 
دەمزانی چیتر خۆم بۆ نەگیرا سێ چوار 
گوللەی لە دوای یەكم لە تەپڵی سەری 
گوتم  سپارد،  گیانی  دەموودەست  داو 
بنكەی  تەسلیمی  خۆم  من  بن،  لێرە  ئێوە 
پۆلیس دەكەم و چی بووە و چیش روویداوە 
خوایدەكرد،  ئەوسا  دەكەم،  باس  هەمووی 
لە سێدارە دەدرام، دادوەر لێكۆڵینە هەوڵیدا 
كردبێ،  تاوانەی  ئەو  تر  كەسێكی  بزانێ 
دەربازی  و  بیشارێتەوە  كابرایە  ئەو  بەڵام 
و  پرسیار   و  لێكۆڵینەوە  زۆر  بكات...؟ 
هیچ  بەڵام  كرد،  لەگەڵ  گفتوگۆی 
بێگەیەنێتە  ئەو  نەبرد  شتێكی وای شك 
بڕوایەی ئەو كابرایە مەبەستی پەنادان و 
قسەكانی  ئیتر  ترە،  كەسێكی  شاردنەوەی 
بە  بەندیخانەكرا....  رەوانەی  و  وەرگیرا 
دوای ئەودا دادوەر بڕیاریدا براكانی تریشی 
بگیرێن بە)قەهار(ی مێردی ژنەكەشەوە.

بەردەوام بوونی لێكۆڵینەوە
لەگەڵ)قەهار(  لێكۆڵینەوە  ئەوجارە 

 كوشتن و
 تووندوتیژی
 چارەسەری

 كێشەكان ناكات،
 كە دەیانزانی
 ئەو ژنە ئاوا
 هەڵسوكەت

 دەكات،
 دەبوایە داوای
 یاسایی لەسەر
 تۆماربكەن،

 ئەوسا ئەگەر بە
 بەڵگە بۆ دادگا
 روونبووبیەوە

 سزای
 زیندانیكردنی
 ژنەكەی دەدا

 و هەموو
 مافەكانیشی وەك

 ژنێكی خاوەن
 ماڵ و مێرد،

 دەسووتا و هیچی
بەرنەدەكەوت

دەستی پێكرد، ئەوەی كە سەیر بوو بەلای 
چۆن  كە  ئەوبوو  لێكۆڵینەوە  ئەفسەری 
رێی داوە براكەی ژنەكەی بكوژێت، خۆی 
تۆمارنەكردووە،  لەسەر  داوای  سكاڵا  بە 
ئەویش گوتی: بڵێم چی ژنەكەم هیچی 
نەبوو،  كەم  هیچی  لە  نەهێشتمەوە،  بۆ 
بەهەموو شێوەیەكیش رێزیم دەگرت، بەڵام 
دوای شەش حەوت مانگ پاش زەماوەند 
تەنانەت  و  رەفتاری گۆڕاوە  كرد  هەستم 
بێجگە  دەكرد،  دڵی  بە  بەتا  جێشی  سەر 
پەیوەندی  بوونی  دەنگوباسی  لەوەش 
لەگەڵ فڵانەكەسیش بە گوێی گەڕەكدا 
سەر  خۆشەی  بنێشتە  ببووە  و  بڵاوببۆوە 
هەموویان  و  زانیبوویان  براكانیشم  زاران، 
كە  كێیە  كەسەكەش  دەیانزانی  تەنانەت 
پەیوەندی لەگەڵدا هەیە، من گوتم تەڵاقی 
دەدەم، ئەوجا كەیفی خۆیەتی دواتر چی 
دەكات یان ناكات پەیوەندی بەمنەوە نییەن 
دەیانگوت  براكانم  و  مامم  و  بابم  بەڵام 
لەبەردەم  وێراویەتی  چۆن  خوێڕییە  ئەو 
هەموومان پەیوەندی لەگەڵ ژنێك ببەستێ 
لە  دەنگوباسەكەشی  و  هەیە  مێردی  كە 
ناو خەڵكی بڵاوكردۆتەوە و لای خەڵكیش  
گوتویەتی من لەگەڵ فڵانە كەس وەكو 
ژن و مێرد واین، با مێرد و كەسوكاریشی 
واماندەزانی  ئێمە  بێت،  چاویان  زەقەی 
مۆبایل  بە  و  قسەكردن  و  بەنامە  بەس 
راستەوخۆو  بە  نەك  هەیە  پەیوەندیان 
هەر  ئەگەر  گوتمان  سەرەتا  یەكتردیتن، 
ئەگەر  تەنانەت  یان  بێ،  قسەڵۆك  قسەو 
نەگەیشتبێتە  بەڵام  هەبێ،  پەیوەندیشیان 
دان  تەڵاق  بە  ئەوا  دیتن  یەكتر  رادەی 

كۆتایی بەمەسەلەكە دێنین.
بەڵام نەخێر وا نەبوو، تێگەیشتن كە كار 
نەماوە  ئەوە  هی  و  داوە  رەتی  لەوە  زۆر 
بڕیارماندا ئەگەر  بۆیە  لێبگیرێت،  بەری 
سزای  دەبێ  ئەوسا  گرتمان  بەڵگەوە  بە 
خۆیان وەربگرن، راستییەكەی ئەوان دەمێك 
نەك  بوون،  خۆیان   كاری  خەریكی  بوو 
بەڵگەیەك كۆمەڵێك بەڵگە لە ئارادابوون... 
من دۆش دامابووم، نەمدەزانی چی بكەم، 
رۆژێ  هەموو  كەس   و  خزم  لەلایەك 
سەر كۆنەیان دەكردم، كە  بۆچی هیچم 
پێناكرێ  و بۆ هیچ شتێك ناكەم، رۆژێك 
لەگەڵ ژنەكەم دانیشتم گوتم: وەرە با ئەو 
مەسەلەیە ببڕێنینەوە تۆ بۆچی ناچیتەوە 
ماڵی باوكت و یەخەت لە یەخەم بكەیەوە و 
ئەو هەموو قسە و قسەلۆكەش ببڕێنیتەوە، 

كەچی ئەو گوتی: خەڵك كەیفی خۆیەتی 
چ قسەو قسەڵۆكێك بڵاو دەكەنەوە، ئەوانە 
هەمووی درۆ و دەلەسەن، منیش گوتم: 
ئەگەر درۆ و دەلەسەن ئەی چۆنە تۆ هیچ 
زۆر هەست  ئەوەی  وەك  تێكنادەی  خۆت 
ئەو  بڵاوبوونەوەی  لە  بكەی  بەخۆشی 
دەنگوباسانە، دیارە دەتەوێ تۆڵە لە یەكێك 
بكەیەوە بۆیە زۆر بەخۆشیەوە بڵاوبوونەوەی 
دەنگوباست لە كۆڵان و گەڕەك وەردەگری! 
ئیتر كەوتمە سەری بە لێدان، ئەوەندەم لێیدا 
تا شلوكوتم كرد و هەموو گیانیم لە خوێن 
وەردا، ئینجا مۆبایلەكەم لێوەرگرت دەبینم 
كوڕێكە،  هی  نامەكانی  زۆری  زۆربەی 
لەو دەمە براكانم هاتنە ماڵمان وەزعەكەیان 
تەڵاق  بە  سوێندی  گەورەكەم  برا  دیت 
چارەسەری  من  ئەگەر  گوتی:  و  خوارد 
لەو  كەوتبێ،  تەڵاقم  نەكرد  هەردووكتانم 
كردنی  چاودێری  خەریكی  ئێمە  رۆژەوە 
گوت:  باوكیشمان  ماڵی  بە  كە  بووین، 
گوتیان بیكوژن و گەردەنتان خۆش و ئازاد 
ئابڕووبردنی  بە  خۆی  تۆڵەی  ئەوە  بێ، 
ئەوەها  رووداوەكە  ئیتر  دەكاتەوە...  ئێمە 
و  بووە  ژنەكەم  كوشتنی  هۆی  ئەوە  بوو 
خۆشتان هەردووكیانتان بەیەكەوە بینی لە 

شوێنی رووداوەكە كە چۆن رووت بوون.
دادگاییكردن

بوون تا رۆژی  بەردەوام  لێكۆڵینەوەكان 
دادگایی كردنییان، ئەوەبوو بۆ دادگا روون 
یارمەتی)قەهار(ی  بە  كە)نەجات(  بۆوە 
ژنی)قەهار(  كوشتنی  تاوانی  برای 
بە)15( ساڵ  بۆیە دادگاش  ئەنجامداوە، 
بڕیەوە  بۆ)نەجات(  زیندانی  حوكمی 
دوو  یەكەی  و  بۆ)قەهار(  ساڵیش  و)3( 
ساڵیش بۆ هەریەك لە براكانی تریان، هەر 
پارێزەرێكی گرت  )نەجات(  دواتر  چەندە 
بۆ ئەوەی حوكمەكەی بۆ سووك بكرێت، 
بەڵام دادگا هەمان حوكمی خۆی دووبارە 
كردەوە، جەختی لەسەر ئەوە كردبۆوە ئەگەر 
ئەوا  ئەو ژنەیان  بەڕاستی  دەیانزانی هەر 
هەڵسوكەت دەكات، دەبوایە داوای یاساییان 
لەسەر ژنەكە تۆمار بكردبایە ئەوسا ئەگەر 
بە بەڵگە بۆ دادگا روون ببایەتەوە سزای 
زیندانی دەدا و هەموو مافەكانیشی وەك 
و  دەسوتا  مێرد   و  ماڵ   خاوەن  ژنێكی 
هیچی بەرە نەدەكەوت و پیاوەكەشی زۆر 
بێ  بدات،  تەڵاقی  دەیتوانی  ئاسانی  بە 
ئەوەی ژنەكە هیچ مافێكی بكەوێتە سەر 

كابرای مێردی.

ئا: خەندە گۆران

كۆمەڵایەت������ی  دیاردەیەك������ی  ت������اوان 
ترس������ناكە و كاردانەوەیەكی نێگەتیڤانەی 
لەس������ەر تاك و كۆمەڵگا هەیە، بێگومان 
تاوان لە هەم������وو كۆمەڵگاكانی جیهاندا 
بوونی هەی������ە و كاریگەری خراپیش������ی 
دەبێت لەسەر خەڵك، ئەو كەسانەی  تاوان 
دەكەن، ئەگەر جاران س������یما و بەهایەكی 
بە نرخیان ل������ە نێو كۆمەڵگادا هەبووبێت، 
دوای ئەنجامدانی هەر تاوانێك پێچەوانەوە 
خەڵكی ب������ە چاوێكی س������ووك و نزمەوە 
س������ەیریان دەكات و ئ������ەو پایەیان نامێنێ 
ك������ە  پێش ئەنجامدان������ی تاوانەكە لە نێو 
كۆمەڵدا هەیانبووە، چونكە بوونەتە هۆی 
پێشێلكردنی مافەكانی مرۆڤ و لادان لە 
یاسا  و رێنماییەكانی ئایین و شەریعەت، 
جا ئ������ەو تاوانبارە پیاو بێ������ت یان ئافرەت 
هەمان مامەڵەی لە نێو كۆمەڵگادا لەگەڵ 
دەكرێت، بەڵام ئەو تاوانانەی تاوەكو ئێستا 
دەكرێ������ن %90ی لەلایەن پیاوانەوە ئەنجام 
دەدرێن، ئافرەت ب������ە حوكمی پێكهاتەی 
فس������یۆلۆژی ناتوانێ هاوش������ێوەی پیاو 
دەس������تی بێچت������ە تاوان ك������ردن  هەروەكو 
چۆن ل������ەو رووداوەدا دەیبینین كە باوكێك 
دەكوژێت  س������اڵەكەی  تەمەن)18(  كچە 
و هەڕەش������ەش لە دایكی كچە دەكات تا 
تاوانەكە چەواشە بكات )ناسكە( لەگەڵ 
ئەو هەموو زوڵمەی كە باوكی لێی دەكرد، 
دوای ش������كایەت لێكردن چووە دادگا لە 
داواكەی خۆی پەشیمان بووەوە و نەرمی 
بۆ باوكی نوان������د، بەڵام باوكی تاوانێكی 
گەورەی بەرامبەر ئەنجامدا و كۆتایی بە 

ژیانی هێنا.
ماندوێتی و خەم و پەژارە س������ەرتاپای 
گیان������ی گرتبۆوە زۆر ك������ز و لاواز و بێ 
تاق������ەت دیاربوو، ه������اواری دەكرد بەڵام 
دەنگ������ی  زۆر ب������ە ك������زی ل������ە قورگی 
تاوانبارە،  دەیگوت)باوك������ی  و  دەردەهات 
كچەكەمی  كوش������ت جەرگی س������وتاندم 
ماڵی وێرانكردم ، كچەك������ەم بێتاوان بوو 
لەگوڵ پاكترب������وو ماڵی������ان وێرانبێ كە  54

 كچانی نێو  ئەو
 كۆمەڵگایە حەزی

 لە قوتابخانە
 بوو خەونی بە
 دوارۆژێكی گەش

دەبینی

ئ������ەوكات نەمتوانی  ماڵیان وێران كردین 
بگەمە راستی بەس������ەرهاتەكە تەنیا ئەوە 
نەبێ  كە زانیمان باوكێك كچەكەی خۆی 
كوش������تووە بەڵام لەس������ەر چی و بۆچی؟ 
ئەوە و دەیان پرس������یاری دیكە لە مێشكم 
دەخولایەوە بۆیە بەیانی زوو بەرەو هەمان 
ش������وێن كەوتمە رێ بەنیازی گەیش������تنم 
بەڕاس������تی رووداوەكە، دیاربوو كەمێك لە 
رۆژی پێشتر هێورترببووەوە، بۆیە حەزمان 
كرد لەسەر زاری خۆی گوێمان لە هۆكار 
و چۆنییەت������ی رووداوەكەبێ������ت و بزانین 
چۆن باوكێك دەس������تی چووە كوش������تنی 
جگەرگۆشەكەی خۆی و لە نێو خوێنی 
خۆی گەوزاند، ئەم دایكە جەرگ سوتاوە 
بەمجۆرە گوزارش������تی لەبێ دەس������ەڵاتی 
خۆی و كچەك������ەی بەرامبەر مێردە بێ 

ویژدانەكەی دەكرد و دەیگوت:
كچەكەم ك������ە ناوی)ناس������كە( بوو تا 
بڵێی كچێكی  رەوش������ت بەرز و پاك بوو، 
تەمەنی)18( س������اڵان ب������وو ئەویش وەكو 
زۆر ل������ە كچانی نێو  ئ������ەو كۆمەڵگایە 
ح������ەزی ل������ە قوتابخانە ب������وو خەونی بە 
دوارۆژێكی گەش دەبینی رۆژێك دابێت 
كۆلێژ تەواوبكات و ببێتە خاوەن بڕوانامە 
و مووچ������ەی خۆی هەبێ و پێویس������تی 
بەكەس نەبێت، لەسەرەتادا باوكی لەگەڵ 
چوونی بۆ قوتابخان������ە نەبوو، بەڵام من 
زۆر لەبەری پاڕام������ەوە و گوتم: منداڵە 
با ئەویش لەگەڵ منداڵانی گەڕەك بێت، 
بە هەرحاڵ بێت)ناسكە( وەكو قوتابییەكی 
زیرەك تا پۆلی پێنجەمی ناوەندی  بڕی 
بەڵام رۆژانە ش������ەڕ و ناخۆش������ی هەبوو 
لە ماڵماندا لەس������ەر چوونی)ناسكە( بۆ 
قوتابخان������ە، باوكی نەیدەویس������ت خوێندن 
چوونی  لەگ������ەڵ  هەرگیز  تەواوب������كات 
ك������چ نەبوو بۆ خوێن������دن و دەیگوت: كچ 
و خوێندنیان نەگوتووە، كچ بەیانی ش������وو 
دەكات و دەبێ ئاگاداری ماڵ و منداڵی 
خۆی بێت، دیاربوو ماڵی برای پیاوەكەشم 
دەوری س������ەرەكیان هەبوو لەم گرفتانەی 

نێوانمان ، هەردەم هانی باوكی)ناس������كە( 
یان دەدا بۆ ئەوەی)ناسكە( لە قوتابخانە 
دەربهێنێت و بیدات بە یەكێك لە كوڕەكانی، 
بەڵام )ناسكە( سووربوو لەسەر ئەوەی كەوا 
بەهەر نرخێ������ك بێت دەبێ قوتابخانە تەواو 
بكات، لەگەڵ دەربڕینی هەر وش������ەیەك 
لە  دڵ������ۆپ دڵۆپ فرمێس������ك  دایكەكە 
چاوەكانی دەهاتنە خوار، بەدەم هەڵكێشانی 
ئاخ و ئۆفەوە بەردەوام بوو لە قس������ەكردن 
و دەیگوت ب������ەڵام بەداخەوە ماڵی مامی 
رۆژ لە دوای رۆژ رق و كینەیان لەمن و 
)ناسكە( ئەستوور تردەبوو باوكی بەردەوام 
بەس������ەرمانا دەیقیژاندو ه������اواری دەكرد، 
چەندین جار كتێبەكانی)ناسكە(ی دڕاند 
بەڵام ئەو بە هەر جۆرێك با لە هاوڕێكانی 
وەری دەگرتەوە و س������وورتر دەبوو لەسەر 
خوێندن، تا وەكو پۆلی  شەش������ەم هیوای 
زۆری بە ژیان هەبوو، لەگەڵ ئەمانەشدا 
ش������ەوێك مامی لەگەڵ هەندێك لە خزم 
و كەس������ەكانی هاتن بۆ ئ������ەوەی بە زۆر 
)ناسكە( لە كوڕەكەی مارەبكات، بەڵام 
ئێمە رازی نەبووین و گوتمان: ئەگەر ئێوە 
وا بكەن ئێمەش ناچار دەبین سكاڵاتان لە 
پۆلیس لەس������ەر تۆمار بكەین، بۆیە ملی 
رێگایان گرت و رۆیشتن ، زانیان هەموو 
هەوڵەكانیان لەگەڵ ئێمە بێ سوود بوو، 
كەوتنە پلان گێڕان دژی من و )ناسكە( 
و بووختان هەڵبەس������تان بۆم������ان جارێك 
دەیانگوت:)ناسكە( مان بینیووە لە پارك 
لەگەڵ كوڕێك و جارێكی دیكە دەیانگوت 
: دایك������ی بۆ خزمانی خ������ۆی دایناوە و  
هەر رۆژێ قسەیەكیان بۆ هەڵدەبەستاین، 
باوكیشی ئەم قسانەی بەڕاست دەزانی و 
دەیگوت دیارە قسەكانیان راستە بۆیە بە 
كوڕی مامی رازی نابێ، كەوتە هەڕەشە 
ئەزموونەكانی  دەه������ات  ت������ا  و جنێودان 
دەبۆوەو)ناسكە(  نزیك  شەشەمیش  پۆلی 
نەیدەزانی چی بكات، كێشە و گرفتەكان 
و هەڕەشە و جنێودانی باوكیشی مێشكیان 
لێ تێكدابوو، رۆژێكیان درەنگانێكی شەو 

باوكی هاتەوە ماڵ و كردی بە هاتو هاوار 
و پێی گوتین، بۆ ناڕۆن  یەخەم بەرنادەن 
مادام ئێوە بە قسەم ناكەن بڕۆن وازم لێ 
بێنن بۆ ك������وێ دەڕۆن بڕۆن و پەلی من 
و)ناسكە(ی گرتوو بەو درەنگانەی شەو 
ئێم������ەی فڕێدایە ك������ۆڵان  و دەرگاكەی 
داخست، ئەو ش������ەوە لە ماڵی یەكێك لە 
دراوس������ێكان ماینەوە، تاوەكو بەیانی شەو 
ل������ە چاوەكانم تۆراو و هەربیرم لەو بەختە 
رەشەی  خۆم دەكردەوە، بەیانی دراوسێكان 
چوون بۆ ئەوەی ئێمە بگەڕێیننەوە ماڵ 
بەڵام  باوكی)ناسكە( رازی نەبوو، بۆیە 
چووینە بنكەی پۆلیس سكاڵامان دژی 
تۆماركرد و بەگرتنماندا، پاشان لە هەمان 
رۆژدا هەر خۆم������ان چووین لە داواكەی 
خۆمان پەش������یمان  بووینەوە و ئازادمان 
ئ������ەوەی لاپەرەیەكی نوێ  بەنیازی  كرد 
لە ژی������ان هەڵدەینەوە ئەویش وەكو باوكێك 
مامەڵ������ە بكات، ب������ەڵام بەداخەوە دوای 
ئازادكردن������ی رق ئەس������تورتر بوو، خراپتر 
ئازاری دەداین، ئێمە هەردانمان بە خۆمان 
گرت، شەوان درەنگ دەهاتەوە بۆ ئەوەی 
ئێمە نەبینێ، ش������ەوێك درەنگانێكدا ئێمە 
خەوتبووین لەگەڵ بۆڵە بۆڵی ئەو خەبەرم 
ب������ۆوە نەمدەزانی چی دەڵێت، بۆیە گوێم 
پ������ێ نەداو دووبارە چاوم لێك نایەوە بەڵام 
هەر ئەوەندەم زان������ی دەنگی تەپەیەك لە 
تەنیش������تمەوە هات)ناس������كە( لە تەنیشتم 
خەوتبوو، كە ئاوڕم دایەوە ویس������تم هاوار 
بكەم دەمی گرت و گوتی: قسە بكەیت 
ئێستا تۆش دەكوژم، چیم بینی بلۆكێكی 
بەردا بۆوە سەر )ناس������كە( ئیتر خۆم لە 
و)ناس������كە(م گرتە  رزگاركرد  دەس������تی 
ب������اوەش ئەو لە خوێن س������وورببوو گیانی 
تیانەماب������وو، هاوارم ك������رد خەڵكی بەو 
نیوەش������ەوە لێمان كۆبوونەوە من ئیدی لە 
هۆش  خۆم چووم ئاگام لە هیچ ش������تێ 
نەما ئێس������تاش نازانم ك������ەی و لە كوێ 
تەرم������ی كچە بێتاوانەكەمان ناش������تراوە، 
باوكە تاوانبارەكەش لەكوێیە، گیراوە یان 
رایكردووە، ئەو دایكە جەرگ س������ووتاوە 
تا ئامادەكردنی ئەو بابەتە هەر دەیگوت 
ماڵیان وێران كردم جەرگیان سوتاندم، خوا 
ماڵی������ان وێرانبكات، جەرگیان بس������وتێ، 
بوختانی������ان بۆ هەڵبەس������تانین خوا لێیان 

هەڵنەگرێ.

 تەپەیەكی تووند
 لە تەنیشمتەوە
 هات، كە لە

 خەو راچڵەكیم
 بینیم)ناسكە(ی
 كچم سەرتاپای
 جەستەی لە

 خوێن ئاڵاوە ،
 ئیتر لەو ساتەوە

 لەهۆش خۆم
  چووم و هیچم
بە بیرنایەت


